
ТЛУМАЧАЛЬНАЯ ЗАПІСКА 

 

Чароўны свет фальклору – гэта каштоўная крыніца вывучэння 

светапогляду, псіхалогіі, эстэтыкі, мудрасці таго ці іншага народа. Народная 

песня і народная манера спеваў, разам з мовай – найважнейшыя складнікі 

беларускай культуры.  

Праграма дзіцячага ўзорнага фальклорнага ансамбля «Вясняначка» на 

павышаным узроўні вывучэння накіравана на атрыманне навучэнцамі 

спецыяльных ведаў аб шматстайных выканальніцкіх формах бытавання 

народнай песні і прынцыпах яе прайгравання. Дадзеная праграма арыентавана 

на вывучэнне, практычнае засваенне і збіранне песенна-музычнага і 

абрадавага фальклору Беларусі. Праграма можа паслужыць задачам 

адраджэння фальклорнай творчасці як адной з важных частак нацыянальнай 

мастацкай культуры, бо вывучэнне вытокаў уласнай традыцыйнай культуры: 

сваёй роднай песнi, танца, iнструментальнага твора і нават беларускага 

касцюма – працягваецца на павышаным узроўні і ажыццяўляецца больш 

дасканала. 

Профіль праграмы – мастацкі. Рэалізуецца на павышаным узроўні 

вывучэння адукацыйнай вобласці «Музычная творчасць» па напрамку 

«Фальклорны ансамбль». 

Мэтай праграмы на павышаным узроўні вывучэння з’яўляецца 

ўдасканаленне музычна-творчых здольнасцяў навучэнцаў на аснове набытых 

імі ведаў, уменняў і навыкаў у галіне музычнага фальклору для фарміравання 

свядомага прафесійнага погляду на захаванне, развіццё і прапаганду традыцый 

народна-песеннага выканальніцтва. Засваенне дадзенай праграмы дасць 

магчымасць навучэнцам падрыхтавацца да паступлення ў сярэднія 

спецыяльныя або вышэйшыя ўстановы адукацыі па спецыяльнасцях 

«Народныя спевы», «Народная творчасць». 

Задачы праграмы: 

• павышаць узровень вакальнага майстэрства праз удасканаленне 

навыкаў народнай манеры спеваў; 

• развіваць навыкі шматгалосных спеваў; 

• удасканальваць мастацкія здольнасці навучэнцаў да ўзроўню, 

неабходнага для далейшага навучання ў прафесійных установах адукацыі; 

• ствараць умовы для захавання і пераемнасці народных 

выканальніцкіх традыцый;  

• арганізоўваць фальклорна-экспедыцыйную работу; 

• удасканальваць спецыяльныя музычныя навыкі (музычны слых, 

пачуццё рытму і інш.), а таксама навыкі сцэнічнага майстэрства;  

• фарміраваць устойлівы інтарэс да свету традыцыйнай беларускай 

культуры;  

• ствараць умовы для сацыяльнага, культурнага і прафесійнага 

самавызначэння, творчай самарэалізацыі навучэнцаў з дапамогай 

беларускага песеннага фальклору;  

• выхоўваць дысцыплінаванасць, адказнасць, самастойнасць, 

уменне працаваць у калектыве, а таксама цікавасць і павагу да культуры 

беларускага народа. 

Тэрмін рэалізацыі праграмы «Вясняначка» на павышаным узроўні для 

навучэнцаў 13-17 гадоў складае 2 гады. Аднак яе практычнае засваенне 

магчыма толькі пасля трохгадовага навучання па праграме базавага ўзроўню і 

паспяхова здадзенага тэарэтычнага і практычнага заліку, г. зн. праграма 

прадугледжвае наяўнасць у навучэнцаў ведаў, якія былі атрыманы імі пры 

вывучэнні дадзенай праграмы на базавым узроўні. Навучэнцам ужо знаёмы 

асноўныя асаблівасці беларускага песеннага фальклору, жанравыя 

разнавіднасці песенна-абрадавай культуры. Праграма з павышаным узроўнем 

навучання прадугледжвае далейшае вывучэнне раздзелаў «Вакальна-

ансамблевая работа», «Работа з салістамі», але акцэнт ставіцца на выпрацоўку 

больш складанай, фальклорнай манеры спеваў, пашырэнне вакальнага 

дыяпазону навучэнцаў і паглыбленае знаёмства з песенна-абрадавымі 

традыцыямі, якое дазволіць самастойна праводзіць фальклорныя 

мерапрыемствы, навучыць збіраць і запісваць фальклорны матэрыял. Як і ў 

праграме базавага ўзроўню, пры вывучэнні раздзела праграмы «Вакальна-

ансамблевая работа» арганізуецца работа па падгрупах, а пры вывучэнні 

раздзела «Работа з салістамі» на выпрацоўку навыкаў народнага сольнага 

выканання прадугледжаны індывідуальныя заняткі з навучэнцамі па 

пастаноўцы голасу, якія праводзяцца па 15-20 хвілін з выбранымі навучэнцамі. 

На засваенне праграмы адводзіцца 216 вучэбных гадзін для чацвёртага 

года навучання і 324 гадзіны для пятага года навучання. Заняткі праводзяцца 

3 разы на тыдзень па 2 гадзіны для чацвёртага года навучання і 3 разы на 

тыдзень па 3 гадзіны для пятага года навучання. Павялічэнне нагрузкі 

абумоўлена нарастаючымі патрабаваннямі да выканання народнага песенна-

абрадавага рэпертуару і падрыхтоўкай да паспяховай здачы ўступных 

экзаменаў ў сярэднеспецыяльныя ці вышэйшыя ўстановы адукацыі.  

Пры навучанні ў фальклорным ансамблі выкарыстоўваюцца групавыя, 

падгрупавыя і індывідуальныя заняткі. Пры гэтым акцэнт робіцца на 

індывідуальны падыход. Мяркуецца правядзенне выязных заняткаў для збору 

фальклорнага матэрыялу або пастаноўкі беларускіх абрадаў. 

Вынікам работы з’яўляюцца заліковы занятак пасля чацвёртага года 

навучання і экзамен пасля заканчэння навучання. Пасля кожнага года 

навучання абавязковым патрабаваннем з’яўляецца наяўнасць у кожнага 

навучэнца асабістага фальклорнага пашпарту, які фарміруецца на працягу 

навучальнага года на аснове запісаў фальклорных экспедыцый. 

Практычная праца праграмы на павышаным узроўні ажыццяўляецца на 

аснове вывучэння фальклору Гомельскай вобласці, запісу і апрацовак 

народных песень, арыгінальных (аўтарскіх) твораў, напісаных з улікам 

народна-пеўчых выканальніцкіх традыцый. Паступовае і паслядоўнае 

навучанне навучэнцаў на разнастайным музычна-стылістычным матэрыяле 

спрыяе развіццю іх музычнага кругагляду, выхаванню мастацкага густу, 

пашырае дыяпазон выканальніцкіх і педагагічных навыкаў і ўменняў, якія 

будуць неабходны пры прафесійным самавызначэнні. 

Заняткі праводзяцца ў памяшканні, якое адпавядае ўсім санітарна-

гігіенічным нормам і патрабаванням, правілам пажарнай бяспекі. Памяшканне 

для вакальна-ансамблевай работы павінна мець добрую акустыку, заняткі па 

вывучэнню народных танцаў і карагодаў адбываюцца ў харэаграфічнай зале, 

практычныя заняткі па знаёмству з вышыўкай – у кабінеце з неабходным 

абсталяваннем. Пры вывучэнні раздзелаў «Народны касцюм», 

«Экспедыцыйная дзейнасць» праводзіцца неабходны інструктаж па тэхніцы 

бяспекі. 

Пры правядзенні заняткаў неабходна наступнае матэрыяльна-тэхнічнае 

абсталяванне: 

 камп’ютар або ноўтбук, 

 мультымедыйны праектар, 

 прынтар,  

 магнітафон,  

 дыктафон,  

 мікрафоны, 

 відэакамера,  

 касцюмы і неабходны рэквізіт для выступленняў,  

 народныя музычныя інструменты (трашчоткі, бразготкі, бубен і інш.),  

 тканіна, ніткі, іголкі, нажніцы для вышывання. 

Метадычнае забяспячэнне: 

- аудыа-, фота- і відэаматэрыялы; 

- дапаможная літаратура; 

- фальклорныя пашпарты і пісьмовыя запісы фальклорных твораў, 

- сцэнарыі фальклорных свят. 

Кадравае забяспячэнне: педагог дадатковай адукацыі. 

ПЕРШЫ ГОД НАВУЧАННЯ 

 

Вакальна-педагагічная работа з навучэнцамі першага года навучання 

прадугледжвае замацаванне раней набытых імі навыкаў і авалоданне новымі.  

Задачы: 
• паглыбіць веды аб каляндарна-абрадавых песнях беларусаў і 

пазнаёміць з рэгіянальнымі асаблівасцямі песенна-абрадавай культуры;  

• навучыць выкарыстоўваць веды пра спецыфіку народнага 

касцюма, уключаць народны танец і музычныя інструменты ў працэс 

ансамблевага выканання твораў; 

• пазнаёміць з прынцыпамі афармлення фальклорнага пашпарту;  

• удасканальваць пеўчыя ўменні і навыкі пры перадачы 

эмацыянальна-вобразнага зместу песні; 

• развіваць навыкі вакальнай імправізацыі, фальклорнай манеры 

спеваў, характэрнай для жыхароў Гомельскай вобласці; 

• выхаваць адказнасці, самастойнасці, ініцыятыўнасці, імкнення да 

самаразвіцця. 

 

ВУЧЭБНА-ТЭМАТЫЧНЫ ПЛАН 

 

№п/п Раздзел праграмы Колькасць гадзін 

Усяго Тэорыя Практыка 

 Уводны занятак 2 - 2 

1.  Беларускі песенны фальклор. 

Песенна-абрадавая культура 

Гомельшчыны 

30 10 20 

2.  Вакальна-ансамблевая работа 88 16 72 

3.  Работа з салістамі 16 4 12 

4.  Сцэнічная культура 7 3 4 

5.  Беларускія народныя інструменты 12 4 8 

6.  Народная харэаграфія 12 2 10 

7.  Народны касцюм 4 2 2 

8.  Рэпетыцыйна-пастаноўчая работа 19 - 19 

9.  Экспедыцыйная дзейнасць 16 4 12 

10.  Канцэртная дзейнасць 8 - 8 

 Выніковы занятак-залік 2 1 1 

  216 46 170 

 Усяго 216 

 

ЗМЕСТ АДУКАЦЫЙНАЙ ГАЛІНЫ 

 

Уводны занятак  

Рэжым работы, мэты і задачы. План работы. Правілы ўнутранага 

распарадку і бяспечных паводзін.  

Практыка. Актуалізацыя ведаў аб беларускіх нацыянальных 

традыцыях. Аналіз відэаматэрыялаў па выніках дзенасці калектыва за мінулыя 

гады навучання. 

 

Беларускі песенны фальклор. Песенна-абрадавая культура 

Гомельшчыны 

Беларускі народны каляндар. Каляндарна-абрадавыя песні і гульні 

беларусаў.  

Народная культура Гомельшчыны. Агульнабеларуская песенная 

культура і мясцовыя песенныя традыцыі беларускага Палесся. 

Характарыстыка песеннай сістэмы. Традыцыі песенна-абрадавай культуры 

Рэчыцкага раёна. Асаблівасці выканання песенна-абрадавых твораў 

Рэчыцкага раёна. Песні восеньскага і зімняга цыклу календара. Песні 

вясновага і летняга перыяду календара. Купальскія песні. Пятроўскія песні.  

Практыка. Сустрэчы з носьбітамі фальклору.  

Развучванне калядных песень. Работа над песнямі восеньскага цыклу. 

Развучванне пятроўскіх песень. Запіс купальскіх і жніўных песень. 

Развучванне купальскіх і жніўных песень.  

Галоўныя правілы правядзення абрадаў. Прагляд відэазапісаў 

беларускіх абрадаў, пастаўленых іншымі фальклорнымі калектывамі 

Гомельскай вобласці. Абрад «Дажынкі». 

 

Вакальна-ансамблевая работа  

Ахова голасу. Адрозненні народнай манеры выканання ад фальклорнай. 

Становішча языка. Рухомасць голасу. Спосабы фарміравання галосных у 

розных рэгістрах. Трохгучанне.  

Асаблівасці выканання народна-песеннага рэпертуару ў беларускіх 

традыцыях (гукаведанне, выразныя сродкі, метрарытм). Фарміраванне 

выканальніцкай культуры. 

Практыка. Артыкуляцыйная гімнастыка. Пастаноўка дыхання (дыханне 

перад пачаткам спеваў, адначасовы ўдых і пачатак спеваў, затрымка дыхання 

перад пачаткам спеваў). Змена дыхання ў працэсе спеваў, развіццё навыкаў 

ланцужковага дыхання. Распеўкі на галосныя гукі, з закрытым ротам. 

Адпрацоўка ўсіх відаў атакі.  

Аднагалосны и двухгалосны спеў. Асновы трохгалоснага спеву. 

Навучанне фальклорнай манеры выканання твораў. Выкананне песень у 

народнай манеры. Адпрацоўка фальклорнай манеры выканання, пры якой 

захоўваюцца асаблівасці выканання мясцовага рэгіёну. Развіццё дыкцыйных 

навыкаў, узаемаадносіны галосных і зычных у спевах. Захаванне распеўнай 

адкрытай прамовы ў гукаструмені ў хуткім тэмпе твораў і вакальных 

практыкаваннях.  

Работа над вясновымі песнямі, над купальскімі песнямі, над пятроўскімі 

песнямі, юр’еўскімі. Выкананне песень з акампанементам удзельнікаў 

ансамбля. 

Работа з салістамі 

Запеўка. Роля саліста. Яркасць гучання, тэмбр, афарбоўка, народная і 

фальклорная падача голасу. Увага артыкуляцыі, дыкцыі, правільнаму 

дыханню. 

Практыка. Індывідуальная работа па пастаноўцы голасу ў навучэнцаў.  

Развіццё рухомасці артыкуляцыйнага апарата за кошт актывізацыі вуснаў і 

языка. Выпрацоўка натуральнага і свабоднага гуку, адсутнасць фарсіравання 

гуку.  

Работа над сольным выкананнем песень. Пастаянная работа над манерай 

выканання. Імправізацыі на нескладаны паэтычны тэкст. 

  

Сцэнічная культура 

Культура паводзін на сцэне. Выхад на сцэну. Сцэнічная гаворка. 

Сцэнічны рух. Асновы акцёрскага майстэрства. 

Практыка. Вобразнасць выхаду. Рух падчас абраду. Засваенне 

рэгіянальных асаблівасцяў хараводнага кроку («дзве нагі», «тры нагі», 

«драбненне», «перасёк»). Работа над тэхнікай рухаў. 

 

Беларускія народныя інструменты 

Асаблівасці беларускіх народных музычных інструментаў. Шумавыя 

інструменты. Выкарыстанне музычных інструментаў у пастаноўцы песенна-

абрадавых твораў. 

Практыка. Замацаванне навыкаў і ўменняў навучэнцаў па рабоце на 

інструментах (трашчоткі, бубны, бразготкі). Практыкаванні для засваення 

простых і састаўных кампанентаў гукаўтварэння на народным інструменце. 

Уключэнне ў выкананне фальклорных твораў народных музычных 

інструментаў з дапамогай педагога. 

 

Народная харэаграфія 

Карагоды і карагодныя песні. Абрадавая семантыка харэаграфічных 

малюнкаў у карагодах. Жанравыя групы карагодных песень. 

Практыка. Прагляд відэаролікаў пра беларускія народныя танцы і 

карагоды.  

Музычна-прасторавыя практыкаванні. Пастаянная работа над манерай 

выканання. Работа над карагодамі, побытавымі танцамі. Выкананне 

каляндарна-абрадавых твораў з захаваннем народна-танцавальнага каларыту 

месца іх бытавання.  

 

Народны касцюм 

Жаночае і мужчынскае адзенне. Тэхніка беларускай вышыўкі. 

Асаблівасці народнага адзення Гомельшчыны. Галаўныя ўборы. Паясы. 

Практыка. Знаёмства с тэхнікай вышыўкі элементаў жаночага фартуха 

(вышыўка крыжыкам, ланцужком, гладдзю). Сімвалічнасць вышывальных 

вобразаў.  

Рэпетыцыйна-пастаноўчая работа  

Практыка. Пастаноўка вясновага абраду «Гуканне вясны». 

Варыянтнасць вясновага абраду.  

Пастаноўка абрадавага свята «Юр’я», тэатралізаванага свята «Ой, рана 

на Івана».  

Фарміраванне навыкаў паводзін у час абрадаў. 

 

Экспедыцыйная дзейнасць  

Правілы і асаблівасці запісу фальклорных песень. Фальклорны пашпарт. 

Пашпартызацыя запісу твораў. Метад фанетычнай транскрыпцыі. 

Практыка. Выезд навучэнцаў у вёскі Глыбаў, Каравацічы Рэчыцкага 

раёна, вёскі Новая Рудня, Коззе Ельскага раёна. Запіс фальклорных 

матэрыялаў. Апрацоўка і афармленне запісаў.  

Знаёмства з асноўнымі раздзеламі фальклорнага пашпарту. Афармленне 

фальклорнага пашпарту пад кіраўніцтвам педагога.  

 

Канцэртная дзейнасць  

Удзел у канцэртах, конкурсах, каляндарна-абрадавых святах, 

тэматычных мерапрыемствах. Удзел у конкурсах «Жывыя крыніцы», 

«Шануйце спадчыну сваю», «Юныя таленты Беларусі».  

Удзел у канцэрце «Я песняй слаўлю родны край», раённым выпускным 

бале. 

 

Выніковы занятак-залік  

Самастойная арганізацыя аднаго з абрадаў. Выкананне 2 песень: 1 – у 

складзе ансамбля, 1 – сольная. Абарона фальклорнага пашпарту. 

 

ПРАГНАЗУЕМЫЯ ВЫНІКІ 

 

Па заканчэнні трэцяга года навучання навучэнец павінен: 

• ведаць каляндарныя абрады, умець рабіць параўнальны аналіз 

песень, распазнаючы і выяўляючы характэрныя рэгіянальныя адметныя рысы 

іх музычнай і паэтычнай мовы; 

• самастойна прайграваць фальклорны абрад з элементамі танца і 

тэатралізацыі; 

• засвоіць навыкі афармлення фальклорнага пашпарту; 

• валодаць выразнай дыкцыяй, ланцужковым дыханнем;  

• умець імправізаваць, «трымаць» сваю партыю, працаваць у двух-, 

трохгалоссі, засвоіць фальклорную манеру спеваў; 

• імкнуцца да ўдасканалення асобасных якасцяў і праяўляць 

ініцыятыву ў ансамблевай дзейнасці. 

Рэпертуарны спіс твораў першага года навучання 

 

Беларускія народныя песні: 

«Ой, жанчынкі, дажнём, дажнём»,  

«Ярава пшаніца», 

«Пятровачка – мала ночка»,  

«Не выспалася ўдовушка», 

«Дубовая досачка»,  

«Ой, з-пад дуба», 

«Падай, божа, з неба»,  

«Малая кветачак, малая», 

«Юр’я» 

«Вясняначка-цяляначка»,  

«Прыйшла вясна-красна»,  

«Ой, вясняначка, дзе твая дачка Ульяначка?»,  

«Ой, у горадзе Купаліца»,  

«Ой, купалю-раскупалю», 

«Ой, на Івана»,  

«Сёння Івана»  

 

Карагоды, танцы: 

«Запляціся, пляцень»,  

«Крэмпавае калясо», 

«Уж ты, лодачка»,  

«Пячонае парася» 

ДРУГІ ГОД НАВУЧАННЯ 

 

Вакальна-педагагічная работа на другім годзе навучання прадугледжвае 

рашэнне наступных задач: 

• замацаваць веды, атрыманыя ў папярэднія гады навучання; 

• паглыбіць веды пра рэгіянальныя асаблівасці фальклорнай 

песеннай культуры Гомельшчыны і Рэчыцкага раёну; 

• павышаць навыкі шматгалосных спеваў; 

• удасканальваць музычна-выканальніцкія здольнасці навучэнцаў і 

ўменні выкарыстоўваць музычныя інструменты, далучаць элементы танцаў 

да выканання фальклорных твораў і беларускіх абрадаў; 

• садзейнічаць засваенню спецыфічных прыёмаў захавання 

музычнага фальклору праз арганізацыю экпедыцыйнай дзейнасці;  

• забяспечыць падрыхтоўку навучэнцаў да далейшага прафесійнага 

навучання; 

• выхоўваць жаданне да прафесійнай самарэалізацыі ў 

фальклорным кірунку, пачуццяў нацыянальнай годнасці і гонару за сваіх 

продкаў і сучаснікаў. 

 

ВУЧЭБНА-ТЭМАТЫЧНЫ ПЛАН 

 

№п/п Раздзел праграмы Колькасць гадзін 

Усяго Тэорыя Практыка 

 Уводны занятак 2 1 1 

1.  Беларускі песенны фальклор. 

Песенна-абрадавая культура 

Гомельшчыны 

45 14 31 

2.  Вакальна-ансамблевая работа 100 14 86 

3.  Работа з салістамі 40 6 34 

4.  Сцэнічная культура 12 4 8 

5.  Народная харэаграфія  22 6 16 

6.  Беларускія народныя інструменты 12 2 10 

7.  Народны касцюм 6 2 4 

8.  Рэпетыцыйна-пастаноўчая работа 36 2 34 

9.  Экспедыцыйная работа 33 6 27 

10.  Канцэртная дзейнасць 12 - 12 

 Выніковы занятак. Экзамен 2 1 1 

  324 62 262 

 Усяго 324 

ЗМЕСТ АДУКАЦЫЙНАЙ ГАЛІНЫ 

 

Уводны занятак  

Рэжым работы, мэты і задачы. План работы на год. Правілы ўнутранага 

распарадку і бяспечных паводзін у памяшканні і на вуліцы. 

Практыка. Гульнявая праграма «Вясняначка».  

 

Беларускі песенны фальклор. Песенна-абрадавая культура 

Гомельшчыны  

Беларускі земляробчы каляндар. Каляндарна-абрадавыя песні і гульні 

беларусаў.  

Асаблівасці выканання песенна-абрадавых твораў Гомельскай вобласці. 

Традыцыі песенна-абрадавай культуры Рэчыцкага раёна. Мясцовыя 

асаблівасці абрадавага фальклору Рэчыцкага раёна.  

Зімні перыяд земляробчага календара. Веснавы перыяд земляробчага 

календара. Песні на Саракі. Траецкія песні. Юр’еўскія песні. Летні перыяд 

земляробчага календара. Жніўныя песні. Восеньскі перыяд календара. 

Практыка. Паўтор раней вывучаных твораў. Развучванне песень, якія 

выконваюцца на Саракі. Развучванне калядных, траецкіх, юр’еўскіх і жніўных 

песень. Размежаванне песень розных календарных перыядаў.  

 

Вакальна-ансамблевая работа  

Ахова дзіцячага голасу.  

Фальклорная манера выканання. Спевы на мясцовай гаворцы. 

Асаблівасці і спецыфіка мужчынскага і жаночага спеву. Дыялектныя 

асаблівасці песеннага матэрыялу. Засваенне абласных стылявых асаблівасцяў 

манеры спеваў. 

Грудная і галаўная манера спеваў. Мікст. Дыхальныя паўзы і нелагічная 

цэзура. Дыяфрагмальнае дыханне. Затрымка дыхання. Раўнамернае 

размеркаванне дыхання па фразах. Каноны. Трох- і чатырохгалосныя 

партытуры.  

Імправізацыі на нескладаны паэтычны тэкст, мелодыю з выкарыстаннем 

рытмічных варыяцый, сачыненне падгалоскаў да асноўнай тэмы.  

Замацаванне раней набытых навыкаў (правільнае дыханне, пеўчая 

ўстаноўка, выразная дыкцыя, правільная артыкуляцыя) на фальклорным 

матэрыяле.  

Практыка. Удасканаленне фальклорнай манеры выканання твораў. 

Выкананне песень у народнай манеры.  

Двух-, трох-, чатырохгалосныя партытуры, сольны запеў і харавы 

падхват, без суправаджэння. Адвольная гукавышыня. Выпрацоўка правільнага 

ладу. Інтанацыйная афарбоўка. Энергічны, валявы, блізкі распеў слоў у 

высокай пазіцыі з адчуваннем апоры. Каардынацыя словагука з мелодыяй і 

тэмпам твора. Умацаванне апоры гуку. Распеўная адкрытая, буйная гаворка да 

адчування гукаструменя.  

Работа над асабліва складанымі месцамі, выкананне канонаў, 

падгалоскаў да зададзенай тэмы. Выкананне меладычных папевак і падбор 

рэпертуару з чаргаваннем розных інтэрвалаў. Тэмпарытмічная дакладнасць.  

Работа над сарачанскімі песнямі, над жніўнымі песнямі, юр’еўскімі 

песнямі. Ансамблевае выкананне найгрышаў на вывучаных інструментах. 

Засваенне навыкаў ансамблевага акампанементу. 

 

Работа з салістамі 

Вядзенне сольнай партыі. Своечасовае ўступленне, уменне чуць 

удзельнікаў ансамбля. Напрацоўка навыкаў імправізацыі. Кантылена ў 

народных спевах. 

Практыка. Работа над падачай гуку, манерай выканання, над уменнем 

надаць голасу яркасць, гучнасць, індывідуальнае гучанне. Работа над пеўчым 

дыханнем, дыхальныя практыкаванні. Шчыльная падача гуку. 

Засваенне абласных стылявых асаблівасцяў манеры спеваў. 

Знаходжанне самабытнай натуральнай вобразнай інтанацыі слова.  

Удасканаленне выканальніцкай культуры. Імправізацыі на паэтычны 

тэкст, мелодыю з выкарыстаннем рытмічных варыяцый, сачыненне 

падгалоскаў да асноўнай тэмы. 

 

Сцэнічная культура 

Культура паводзін на сцэне. Выхад на сцэну. Работа з гледачом. 

Выразнасць. Міміка і жэсты выканаўцаў. Размеркаванне роляў. Акцёрскае 

майстэрства. 

Практыка. Роля вядучага. Вобразнасць выхаду ў розных абрадах. Рух 

падчас абраду. Каардынацыя рухаў. Работа над тэхнікай рухаў. 

 

Народная харэаграфія  

Вакальна-харэаграфічны сінкрэтызм. Карагодная пластыка. Сцэнічны 

рух карагода, гульні. Побытавыя танцы.  

Практыка. Музычна-прасторавыя практыкаванні.  

Развучванне гульнёвых карагодаў. Асваенне фігур карагодаў 

каляндарна-абрадавага цыклу, традыцыйна-побытавых танцаў. Выкананне 

каляндарна-абрадавых твораў з захаваннем народна-танцавальнага каларыту 

месца іх бытавання. Замацаванне навыкаў выкарыстання асаблівасцяў 

хараводнага кроку розных рэгіёнаў.  

Работа над побытовымі танцамі, карагодамі.Удасканаленне 

танцавальных навыкаў: зыходнае становішча, пастава, пластыка рук, рухі рук 

і ног і г.д.  

 

Беларускія народныя інструменты 

Выкарыстанне музычных інструментаў у пастаноўцы песенна-

абрадавых твораў. 

Практыка. Замацаванне навыкаў і ўменняў навучэнцаў па рабоце на 

інструментах (трашчоткі, бубны, бразготкі і інш.). Практыкаванні для 

засваення састаўных кампанентаў гукаўтварэння на народным інструменце. 

Самастойнае уключэнне ў выкананне фальклорных твораў народных 

музычных інструментаў навучэнцамі. 

 

Народны касцюм 

Асаблівасці народнага адзення Гомельшчыны ўвогуле і Рэчыцкага раёна 

ў прыватнасці. Летні і зімовы касцюм.  

Практыка. Практыкаванні па вышыванню элементаў у сцэнічных 

касцюмах (вышыўка крыжыкам, ланцужком, гладдзю).  Рэстаўрацыя 

касцюмаў. Падбор адзення для выканання розных абрадавых і пазаабрадавых 

песень Рэчыцкага краю. 

 

Рэпетыцыйна-пастаноўчая работа  

Складанне сцэнарыя на аснове запісаннага на экспедыцыях матэрыялу. 

Практыка. Самастойная пастаноўка песенна-абрадавых кампазіцый. 

Падрыхтоўка рэквізіту, канцэртных касцюмаў.  

Тэатралізаваная пастаноўка вясельнага абраду. Пастаноўка вясенніх ці 

летніх абрадаў. Пастаноўка Купальскага абраду. Пастаноўка восеньскага 

абраду «Дажынкі».  

 

Экспедыцыйная работа  

Асаблівасці запісу фальклорных песень. Фанетычная транскрыпцыя. 

Самастойная пашпартызацыя запісу твораў.  

Практыка. Збор і запіс матэрыялу фальклорнага зместу ў мясцовага 

насельніцтва. Выезды у творчыя экспедыцыі па вёсках Гомельскай вобласці 

(Рэчыцкі, Ельскі, Лельчыцкі раёны). Мясцовыя асаблівасці спеваў 

насельніцтва Ельскага раёну (в.Новая Рудня, Добрынь).  Мясцовыя асаблівасці 

спеваў насельніцтва Лельчыцкага раёну (в. Коззе). Мясцовыя асаблівасці 

спеваў насельніцтва Рэчыцкага раёну (в.Азершчына, Глыбаў, Каравацічы, 

Вышэмір).  

Апрацоўка запісаў. Самастойнае афармленне фальклорнага пашпарту. 

 

Канцэртная дзейнасць  

Удзел у канцэртах, конкурсах, каляндарна-абрадавых святах, 

тэматычных мерапрыемствах. Удзел у конкурсах «Жывыя крыніцы», 

«Шануйце спадчыну сваю», «Юныя таленты Беларусі», «Здравствуй, мир!».  

Арганізацыя і правядзенне канцэртаў «Песня майго жыцця», «Ходзяць 

песні над ракой», тэатралізаваных беларускіх гульняў «Падарожжа па 

гульнях». 

Выніковы занятак. Экзамен  

Экзамен: тэарэтычная частка (абарона фальклорнага пашпарту); 

практычная частка (выкананне абраду з ансамблем, выкананне 3 песен розных 

перыядаў календара).  

 

ПРАГНАЗУЕМЫЯ ВЫНІКІ 

 

Па заканчэнні ўсіх гадоў навучання навучэнец павінен ведаць: 

• спецыфіку песеннага фальклору як важнай часткі традыцыйнай 

народнай культуры; 

• ролю і месца песеннага фальклору ў сістэме сучаснай духоўнай 

культуры; 

• жанры народнай песеннай творчасці і вакальныя прафесійныя паняцці: 

жанр, дыкцыя, унісон, камбінаваная галосная, дыялект, распеў, ланцужковае 

дыханне і інш. 

• рэальнае гучанне беларускай народнай песні і традыцыйнай народнай 

музыкі; 

• інтанацыйна-меладычныя, ладавыя, метрарытмічныя і структурныя 

асаблівасці народнай песні;  

• спецыфічныя прыёмы выканальніцтва; 

• рэгіянальныя асаблівасці песенных стыляў Гомельшчыны, іх праявы; 

• значэнне і асаблівасці народнага адзення, выкарыстання музычных 

інструментаў у абрадах. 

Навучэнец павінен умець: 

• валодаць вакальнай тэхнікай на высокім узроўні; 

• выяўляць жанравыя прыкметы і класіфікаваць з’явы фальклору; 

• вызначаць жанравую прыналежнасць фальклорных тэкстаў, форму, 

стылявыя характарыстыкі народных песень, самастойна разбіраць музычныя 

творы; 

• выконваць любы з вывучаных абрадаў, а таксама розныя па стылю, 

жанру фальклорныя творы; 

• валодаць у дасканаласці ўзорамі песеннага фальклору ў адпаведнасці з 

жанравай і рэгіянальнай стылістыкай і народнымі спеўнымі манерамі;  

• валодаць асноўнымі метадамі сцэнічнага ўвасаблення фальклору, 

элементамі народнай харэаграфіі; 

• самастойна выкарыстоўваць шумавыя інструменты ў працэсе выканання 

фальклорных твораў; 

• граматна карыстацца інфармацыйнымі крыніцамі для атрымання 

неабходнай інфармацыі, запісваць і захоўваць атрыманыя ад носьбітаў тэксты 

і абрады; 

• валодаць якасцямі сапраўднага знатака, якая хоча звязаць прафесійную 

дзейнасць з беларускім фальклорным спевам. 

Рэпертуарны спіс твораў другога года навучання 

 

Беларускія народныя песні: 

«Пятровачка – мала ночка»,  

«Не выспалася ўдовушка», 

«Ой, жанчынкі, дажнём, дажнём», 

«Ой, сад, вінаград, зялёная вішня», 

«Ярава пшаніца», 

«Васіль ласкавы», 

«А ўчора ў кумы», 

«Не сеяла, не арала», 

«Ой, Каляда, Каляда!», 

«Як вечар звечарэе…», 

«Учора звячора», 

«Запалі, маці, свечку», 

«Вясняначка-цяляначка»,  

«Прыйшла вясна-красна»,  

«Ой, вясняначка, дзе твая дачка Ульяначка?»,  

«Дубовая досачка»,  

«Ой, з-пад дуба», 

«За дуброваю волы гнала», 

 «Падай, божа, з неба»,  

«Малая кветачак, малая», 

«Юр’я», 

«Да сяло, наша сяло»,  

«Ой, выйду я на рэчаньку»,  

«Вясна, вясна, вясняначка», 

«Зімавала, вясну чакала», 

«Ой, пасею агурочкі», 

«Ой, за валом, за валам»,  

«Вясна, вясна, вяснаначка», 

«Ярава пшаніца»,  

«Само жыта ўсходзіць», 

«Пад белаю бярозай»,  

«Саджу рэпку»,  

«Як пад горкай, пад крутой», 

«Ой, на Івана»,  

«Сёння Івана»,  

«Ой, у горадзе Купаліца»,  

«Ой, купалю-раскупалю», 

 

Карагоды, танцы: 

«Запляціся, пляцень»,  

«Крэмпавае калясо», 

«Страла», 

«Уж ты, лодачка»,  

«Пячонае парася», 

«Саджу рэпку»,  

«Кракавяк»,  

«Яблычка»,  

«Падыспань» 

 

ФОРМЫ ПАДВЯДЗЕННЯ ВЫНІКАЎ РЭАЛІЗАЦЫІ ПРАГРАМЫ 

 

Праграма прадугледжвае прамежуткавую і выніковую атэстацыі. 

Формамі прамежуткавага кантролю з’яўляюцца: залік, удзел у тэматычных 

мерапрыемствах. 

Пры правядзенні выніковай атэстацыі можа прымяняцца форма 

экзамену. Пры ацэньванні навучэнца, які засвойваў праграму павышанага 

ўзроўню вывучэння, варта ўлічваць: 

 фарміраванне ўстойлівай цікавасці да музычнай творчасці, да заняткаў 

вакалам; 

 наяўнасць выканальніцкай культуры, развіццё музычнага мыслення; 

 авалоданне практычнымі ўменнямі і навыкамі ў розных відах музычна-

выканальніцкай дзейнасці: сольным, ансамблевым; 

 ступень дасягненняў навучэнца, яго індывідуальная выніковасць. 

Акрамя вышэйназваных форм кантролю, пасля кожнага года навучання 

абавязковай умовай допуску да залікаў з’яўляецца наяўнасць асабістага 

фальклорнага пашпарту, які фарміруецца на працягу навучальнага года на 

аснове запісаў фальклорных экспедыцый, а таксама яго абарона. 

 

ФОРМЫ І МЕТАДЫ РЕАЛІЗАЦЫІ ПРАГРАМЫ 

 

  Па сваей прыродзе песенны фальклор пранізаны элементамі народнага 

тэатра, гульні, пантамімы. Менавіта гэта асаблівасць дазваляе выкарыстоўваць 

народную песню ў спалучэнні з іншымі мастацкімі элементамі на адным 

занятку. Напрыклад, пры выкарыстанні карагода спалучаюцца розныя жанры: 

песня, танец, пантаміма, драматызацыя. Пры рабоце з народнымі песнямі 

важна спалучыць спевы з рухам, дзеяннем, мізансцэнамі.  

  Пры рэалізацыі праграмы на павышаным узроўні выкарыстоўваюцца 

тыя ж прынцыпы цыклічнасці і пераемнасці, што і пры засвойванні праграмы 

на базавым узроўні. Навучэнцы засвойваюць новы практычны матэрыял, 

замацоўваючы і выкарыстоўваючы пройдзены. 

  Удзел фальклорнага ансамбля ў каляндарна-абрадавых святах і 

канцэртах дае магчымасць навучэнцам адчуць разняволенасць у спевах, якая 

так неабходна ў выкананні твораў народнага мастацтва. Пры гэтых умовах не 

ўзнікае «механічнае» выкананне твора, а гэты працэс адбываецца гарманічна і 

ў суладдзі з прыродай народнай песні ў кантэксце святочнай абраднасці 

беларусаў. Пры вывучэннні твораў народнай культуры заўсёды звяртаецца 

ўвага на вёску, раён, вобласць іх традыцыйнага існавання, расказваецца, у 

сувязі з якім каляндарным або сямейным абрадам выконваецца той ці іншы 

твор. 

  На занятках ансамбля на павышанным узроўні засвойвання праграмы 

выкарыстоўваюцца формы праектнай і экспедыцыйнай дзейнасці, калі самі 

навучэнцы збіраюць музычны фальклор, чуюць і бачаць выкананне твораў ад 

носьбітаў традыцыі: спеўных калектываў і асобных выканаўцаў. 

Экспедыцыйная дзейнасць праводзіцца па падгрупах, колькасць удзельнікаў – 

ад 4 да 6 чалавек. Падчас правядзення фальклорнай экспедыцыі запіс твораў 

адбываецца на тэхнічныя сродкі (відэакамеру, дыктафон), а таксама 

запісваюцца ў сшытак. Пасля завяршення экспедыцыі навучэнцы запаўняюць 

фальклорны пашпарт. 

  Пашпартызацыя тэксту прадугледжвае запіс наступных дадзеных:  

1. характарыстыка інфарманта (выканаўцы):  

а) прозвішча, імя, імя па бацьку, яго нацыянальнасць, узрост ці год 

нараджэння, месца нараджэння, адкуль родам бацькі;  

б) адукацыя;  

в) прафесія;  

2. характарыстыка запісанага твора:  

а) месца запісу (дакладнае назва вёскі, горада, раёна, вобласці, краю);  

б) кім запісана (ініцыялы і прозвішча збіральніка);  

в) дата запісу. 

3. заўвагі: у заўвагах пажадана ўказаць жанравую прыналежнасць 

фальклорнага твора (на думку выканаўцы і збіральніка, пры гэтым дадзеныя 

могуць не супадаць); апісаць стаўленне выканаўцы да твора; запісана яно як 

успамін або актыўна існуе; у якіх бытавых умовах спаўняецца; як да яго 

ставяцца слухачы, калі яны ёсць. Асаблівую ўвагу варта звярнуць на тое, ад 

каго і дзе даведаўся выканаўца твор. 

Таксама у працэсе навучання выкарыстоўваюцца наступныя формы 

работы: 

 тэарэтычныя, накіраваныя на знаёмства з жанрамі музычнага 

фальклору; 

 практычныя: вакальна-харавая работа, элементы народнай 

харэаграфіі – гульня, танец, карагод.  

Формы арганізацыі дзейнасці на занятку:  

 калектыўныя – харавыя спевы, народная харэаграфія, правядзенне 

абрадаў; 

 групавыя – ансамблевыя спевы, народная харэаграфія, 

тэатралізаваныя паказы; 

 індывідуальныя – работа з салістамі па выпрацоўцы фальклорнага 

сольнага выканання. 

Метады арганізацыі заняткаў:  

 славесныя: гутаркі, аповяд, тлумачэнні;  

 наглядныя: прагляд відэавыступаў, святаў, абрадаў, слуханне 

фальклорных запісаў; 

 практычныя: удзел у канцэртах і народных святах; вывучэнне 

песенных твораў, народных гульняў і абрадаў, танцаў, карагодаў; экскурсійная 

і экспедыцыйная дзейнасць. 

